
 

 

 

 

 

 

 

 

 

ᑐᓴᕋᑦᓭᑦ                                                                       

ᑐᓴᕐᑕᐅᑲᐱᒋᐊᓖᑦ 

 

ᐳᕙᓕᕆᓐᓈᓗᒃ COVID-19: ᓄᓇᕕᒻᒥ ᐅᔭᕋᕐᓂᐊᕖᑦ ᐅᒃᑯᐃᕆᐊᓪᓚᓂᖏᑦ 

ᐃᓱᒫᓘᒋᔭᐅᔪᑦ 
 

 
ᑰᑦᔪᐊᖅ, ᐁᐸᔭᓕ 16, 2020 – ᐊᓪᓕᕇᕐᑐᓂ ᑐᓴᕐᑎᓯᓂᕆᓚᐅᔪᔭᖓ ᑯᐯᑉ ᑲᕙᒪᖓᑕ ᐅᔭᕋᕐᓂᐊᑏᑦ 

ᐱᓇᓱᐊᕐᑕᖏᓐᓂᒃ ᑲᔪᓯᒍᓐᓇᓯᓂᕃᑦᓱᓂ ᑯᐯᒻᒥ ᓄᓇᕕᒻᒥ ᐅᔭᕋᕐᓂᐊᕖᑦ ᐅᒃᑯᐃᕆᐊᓪᓚᕈᓐᓇᓯᑎᑦᓱᒋᑦ ᑕᕝᕙᓂ 

ᐱᓇᓱᐊᕈᓯᕐᒥ. 

 

ᑭᓇᓕᒫᒃᑯᑦ ᐃᓗᓯᓕᕆᔭᐅᓂᖏᓐᓄᑦ ᓄᓇᕕᒻᒥ ᑲᒪᔨᒻᒪᕆ ᐋᓐᓂᐊᓯᐅᑎᐊᓗᒃ ᒫᕆ ᕈᓯᐊᑦ ᐊᒻᒪᓗ ᐳᓖᓯ ᑲᒪᔨᒻᒪᕆᐅᑦᓱᓂᓗ 

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᔮᓐ-ᐱᐊᕐ ᓚᕈᔅ ᑖᒃᑯᓄᖓᑐᐊᒍᑎᑦᓯᓂᕐᒥᒃ ᐅᔭᕋᕐᓂᐊᑎᓂᒃ ᑲᒥᐸᓂᐅᒍᑎᓕᓐᓂᒃ 

ᑐᑭᑖᕈᑎᖃᓚᐅᕐᑑᒃ ᐅᔭᕋᕐᓂᐊᑎᓂᒃ ᐊᒻᒪᓗ ᐃᓓᓐᓇᖏᑎᒍᑦ ᐊᐅᓚᒋᐊᖃᖕᖏᓂᕐᓂᒃ ᑲᔪᓯᒍᓐᓇᓯᑎᑦᓯᓱᑎᒃ 

ᐃᓕᒪᓯᒪᓕᕐᑐᓂᒃ ᐊᐅᓚᑎᑦᓯᑌᓕᓂᐅᓯᒪᓕᕐᑐᓂᒃ ᐁᐸᔭᓕ 4-ᓂᒥᑦ ᓄᓇᕕᒻᒥ. ᐅᖑᒪᑦᓯᒍᒪᒧᑦ ᓄᓇᓕᓕᒫᓂᒃ, ᐅᑯᐊ 

ᒪᓕᑦᑕᐅᑎᓪᓗᒋᑦ ᐱᓂᕐᓗᑎᑦᓯᑌᓕᒍᑏᑦ ᑭᓯᐊᓂᐅᑎᑦᓯᓂᕐᒥᒃ ᑐᑭᑖᕐᓯᒪᔫᒃ ᑭᖑᓂᕐᒥ 

ᖃᓄᐃᓕᔭᐅᒋᐊᓪᓚᕈᓐᓇᓛᕐᒥᑎᓪᓗᒋᑦ. 

 

• ᖃᓪᓗᓈᑦ ᓄᓇᖓᓂᒥᐅᑦ ᑭᓯᐊᓂ ᐅᔭᕋᕐᓂᐊᕕᓕᐊᕈᓐᓇᓚᖓᔪᑦ. 

• ᐱᓇᓱᑦᑏᑦ ᐊᐅᓚᖃᑦᑕᕆᐊᖃᓚᖓᔪᑦ ᒪᓕᓪᓗᑎᒃ ᑕᕐᕋᒥᑦ-ᖃᓪᓗᓈᑦ ᓄᓇᖓᓄᑦ ᐊᕐᖁᑎᒥᒃ ᓄᓇᕕᒻᒥ 

ᓄᓇᓕᓐᓅᖃᑦᑕᕆᐊᖃᕈᓐᓀᓗᑎᒃ. 

• ᐃᓕᐅᕐᖃᑕᐅᓯᒪᔪᑦ ᐱᓇᓱᕝᕖᑦ ᓴᓪᓗᐃᑦ ᐁᑉᐸᖏᓐᓂ ᓄᓇᕕᒻᒥᐅᓄᑦ ᐁᕕᐅᖃᑦᑕᕆᐊᖃᓚᖓᖕᖏᑐᑦ.  

ᓄᓇᕕᓕᐊᕐᑌᓕᓂᖅ, ᒪᓕᑦᑕᐅᓯᐊᖃᑦᑕᑐᖅ ᐅᓪᓗᒥᒧᑦ ᐳᕙᓕᕆᓐᓈᓗᒻᒥᒃ COVID-19-ᒥᒃ 

ᐃᕐᐸᕆᐊᓕᕐᕿᑎᑦᓯᐅᑌᓕᒍᑎᐅᑦᓱᓂ, ᖁᓇᖕᖏᑑᒐᓗᐊᖅ ᑌᒣᓕᖓᓗᓂ ᑭᓯᐊᓂᐅᒻᒪᑦ ᑖᒃᑯᑐᐊᑦ ᐃᓄᐃᑦ ᐅᔭᕋᕐᓂᐊᑏᑦ 

ᐱᓇᓱᐊᕆᐊᕐᑐᖃᔭᓚᖓᖕᖏᑐᑦ ᖃᓄᐃᑦᑐᑐᐃᓐᓇᓂᒃ ᐅᑎᕐᑕᐅᒍᑎᑦᓴᑖᓚᖓᒍᓐᓀᓗᑎᒃ ᐅᕝᕙᓘᓐᓃᑦ ᐱᓇᓱᒐᕐᒥᑎᒍᑦ 

ᐅᖑᒪᔭᐅᒍᑎᑦᓴᖃᕈᓐᓀᓗᑎᒃ.  

 

ᑌᒣᓕᖓᓚᖓᒐᓗᐊᕐᑎᓗᒍ, ᑖᒃᑯᓄᖓᑐᐊᒍᓕᖓᔪᖅ ᑲᔪᓯᒍᓐᓇᑎᑦᓯᓂᐅᓚᖓᔪᖅ ᐅᔭᕋᕐᓂᐊᑎᓂᒃ, ᓄᓇᕕᒃ 

ᑎᑭᑦᑕᑕᐅᑦᑌᓕᖏᓐᓈᓚᖓᔪᖅ. ᐅᔭᕋᕐᓂᐊᑏᑦ ᒪᓕᒋᐊᖃᓚᖓᔪᑦ ᐊᐅᓚᓕᕈᑎᒃ ᐱᒻᒪᕆᓐᓂᒃ ᒪᓕᒐᕐᓂᒃ ᐊᒻᒪᓗ 



ᑭᓇᓕᒫᒃᑯᑦ ᐃᓗᓯᕐᓱᖏᓐᓇᑎᑕᐅᒋᐊᕐᓂᖏᓐᓄᑦ ᖃᓂᒻᒪᑎᑕᐅᑦᑌᓕᓂᖏᓐᓄᑦ ᐱᖁᔭᖃᕐᑎᑕᐅᓗᑎᒃ. ᑎᒻᒥᔫᑦ 

ᐅᔭᕋᕐᓂᐊᕕᓕᐊᕐᑐᑦ ᑲᔪᓯᒍᓐᓇᓯᓛᓕᕐᑐᑦ ᓯᑕᒻᒥᑐᓂ ᐁᐸᔭᓕ 16 2020-ᒥ. 

 

ᑐᑭᓯᒋᐊᓪᓚᕕᑦᓭᑦ ᐱᑦᔪᑎᒋᑦᓱᒋᑦ ᐱᓂᕐᓗᑎᑦᓯᑌᓕᒍᑏᑦ ᐅᔭᕋᕐᓂᐊᑎᐅᕐᓂᒧᑦ ᑲᒥᐸᓂᐅᒍᑎᓕᓐᓄᑦ 

ᒪᓕᑦᑕᐅᒋᐊᖃᓚᖓᔪᑦ ᐱᑦᔪᑎᒋᓗᒍ ᖃᓂᒪᓐᓈᓘᑉ COVID-19 ᓇᒧᓕᒫᕐᓯᒪᓕᕐᓂᖓ ᖃᕆᑕᐅᔭᒃᑯᑦ ᐅᕙᓂ 

ᑕᑯᑦᓴᐅᑎᑕᐅᕗᑦ ᐅᐃᒍᐃᑎᑑᕐᑐᑦ ᑯᐯᑉ ᑲᕙᒪᖓᑕ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᖓᓂ 

https://www.inspq.qc.ca/sites/default/files/covid/2976-travailleur-secteur-exploitation-miniere-

covid19.pdf. 

 

       

      

     

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ ᐯ ᐊᒻᒪᓗ ᑯᐯᑉ 

ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 55 ᖁᓛᓂ ᐱᑦᔪᑎᒋᓗᒋᑦ 

ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, ᐱᓇᓱᒋᐅᕐᓴᑎᑦᓯᓂᖅ, 

ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓀᒍᑎᓕᐅᕐᓂᖅ, 

ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

                                                                  

  

ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑲᑎᒪᔩᑦ ᐃᓄᓐᓂᒃ ᑎᒥᐅᒍᑎᓕᒃ ᓄᐃᑕᐅᓯᒪᑦᓱᓂ 1978-ᒥ ᔦᒥᔅ ᐯ ᐊᒻᒪᓗ 

ᑯᐯᑉ ᑕᕐᕋᖓᓄᑦ ᐊᖏᖃᑎᒌᒍᑎᐅᑉ ᐊᑖᓂ. ᑲᒪᒋᔭᓕᒃ ᑯᐯᑉ ᓄᓇᖁᑎᓕᒫᑲᓵᖓᓂᒃ ᑕᕐᕋᒥ 55 ᖁᓛᓂ ᒪᓂᔨᓯᒪᔨᐅᑦᓱᓂ 

ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕈᑎᓂᒃ 14 ᓄᓇᓖᑦ ᐃᓄᖏᓐᓄᑦ. 

ᐱᕕᐅᔪᑦ:  ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑲᑎᒪᔩᑦ                                                                  

 

ᑐᑭᓯᒋᐊᓪᓚᕕᑦᓴᖅ:  ᔮᓐ ᐸᕐᓯᐊᓗ 

    ᑐᓴᐅᒪᐅᑎᓕᕆᓂᕐᓂᒃ ᑲᒪᔨ, ᑫᐋᔩ 

    ᐅᖄᒍᑎᖓ: 819-964-2962 ext. 2400 

                                                     
 

ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑲᑎᒪᔩᑦ 

 

ᔪᓭ ᓓᕕᐊᒃ 

 ᑐᓴᐅᒪᐅᑎᓕᕆᓂᕐᓂᒃ ᑲᒪᔨ ᓄᓇᕕᒻᒥ ᐃᓗᓯᓕᕆᔨᒃᑯᑦ 

 ᐅᖄᒍᑎᖓ: 819 964-2222 

 

 

(UNE VERSION FRANÇAISE SUIVRA) 



 


